Муниципаль тур
Рус телендә гомуми белем бирү оешмаларының

татар төркемнәрендә белем алучы укучылар өчен татар теленнән олимпиада биремнәре

(2016/2017 нче уку елы)
 7 нче сыйныф
Үткәрү вакыты –  2 сәгать                                              Максималь балл -52
I. Текстны укыгыз һәм биремнәрне үтәгез.                           (22 балл)
1. Кечкенә Миләш үзен ялгыз тойды. 2. «Минем яныма беркем дә килми», –  дип елады ул.
3. Сары Күбәләк аның елавын ишетте дә:
– Ник елыйсың, Миләш? – дип сорады.
4. –  Мин ялгыз, минем яныма беркем дә килм, – диде Миләш, үкси-үкси.

5. – И елак, син бит әле кечкенә, синең чәчәгең дә юк, – диде гамьсез Күбәләк һәм очып та китте. 
6. Күбәләкнең сүзенә Миләшнең хәтере калды. 7. Ул тагын да ныграк елый башлады.
8. Шул чакны кайдандыр Сыерчык килеп чыкты.
9. –  Ник елыйсың, Миләш? – дип сорады ул да ягымлы тавыш белән.
10. –  Мин ялгыз, минем яныма беркем дә килми, – диде Миләш.

11. – Син кечкенә бит әле, сине борчырга ярамый, – диде Сыерчык, аны юатып. 12. – Синең әле ботакларың да аз, кошлар кунар урының юк.    13. Зур үскәч, сиңа күбәләкләр дә, кошлар да килер. 14. Син безне кызыл җимешләрең белән сыйларсың. 15. Елама, озакламый син дә үсәрсең!

16. Миләшнең күңеле күтәрелде. 17. Елаудан туктап, ул елмаеп җибәрде. 
(Гыйльмия Таһировадан)

1. 1 нче җөмләнең әйтү максаты буенча төрен билгеләгез.
2. 12-14 нче җөмләләрдән хәбәре хикәя фигыль белән белдерелмәгәненең номерын күрсәтегез.

3. Тексттан фразеологик әйтелмәләрне язып алыгыз.

4.  13-15 нче җөмләләрдән билгесез киләчәк заман хикәя фигыльләрне табып языгыз.
5. 5 нче җөмләдәге гамьсез сүзенә морфологик анализ ясагыз.
6. 9-11 нче җөмләләрдән затланышсыз фигыльләрне билгеләгез.
7. 3-5 нче җөмләрдән алмашлыкларның  төркемчәләрен күрсәтегез.
II. Җыйнак һәм җәенке җөмләләр турында кагыйдәне языгыз. Җыйнак һәм җәенке җөмләләргә берәр мисал китерегез.                (8 балл)
III.                                                                                                    (22 балл)

«Татлыдан татлы да тел, ачыдан ачы да тел» диелә халык мәкалендә. Әлеге мәкальнең мәгънәсен сез ничек аңлыйсыз? Шул турыда сигез җөмләдән торган хикәя төзеп языгыз.

